
Bitruswa Yuuhannaabwa Yahuudi majlisi
suurii

" Jlinguumiya masi oodehay
bhaliisamiinhoob, ifagiiriya galibwa,
Ukwaasanaayi gawi gw'aadanaay
had'aawwa, galib Sadduukiibwa eeyaan.

92 Aan aanda ilinguumiya w'aya yakiini oon
Yasuu'a yakiyaneet toonaatiit diyee
maasiwaa iifiin akaay winneet yhaseen.

9 Uudoor himniit iiktiyi dooru, baraah
Bitruswa Yuuhannaabwa whawaad 0osjin
id'iin.

%4 LLaakiin gwida dehay bareeyees ibhali
imaasiw aamaniyaan. Been oodoor ay alfaab
aamananaab fiktiin.

% Tooyiin tumalya y'eegrimaawwa udiini
daawwa Utooraay kanaaniigaawwa
Oorshaliim Algudseeb immararaayna.

% Hannaas ifagiiri had'aawwa, Kayaafaaswa,
Yuuhannaabwa, Iskandarwa, wari da
ifagiiriya had'aay indhiwaayeebwa beentooy
iifiin.

" Bitruswa Yuuhannaawa haay eeyaaniit
ibtikeesna isingadnaka araatamiyaan «Naa
akrireebwa aay simiiwwa toon toona
tid'iina?» idiin.

% Bitrus Eeshuuk ltageega ataab iikti, malya
udehayi eegrimaawwa imaalhiiwwa
bhaliisamiya,

% «Baraakna amsi uutak ugarbama
mheelamiya akaay hinin araatamtaana
teefeena.

19 _aakiin gaana teefi hinin ibakii bareekwa
Y'israa'iili eerawwa sooni hookna niyad. Uun
uutak daayiib n'ira ingadiib Yasuu'a
Uumasiih Unaasiraay akriree in'ir. Baraak
Yasuu'a saliibi kehii tidirna, Ukwaasana
laakiin ishidhhan.

! Baruuh w'awi id'aarana iribneeb, malyaab
oogaw yaksiiniib baroosu.

2 Yasuu'a oobhaatu midhhani akrir ibariib.
Uusmuus oodehay kassooh ishidhhiin barooh
oobhaatu.» idi.

'3 Fagiiriya eegrima Bitruswa
Yuuhannaabwa kak ash'araab iiktiineeb
ajjabamiyaan. Masi aan ilinguumiya imali
aree agriiya da biikaayneet toona iktiinna.
Masi ifagiiriya y'eegrima aan aanda suur
Yasuu'i geeb iifiineet toona han iktiinna.
14 LLaakiin uutak umheelamiyaab oodoor
beeb ilinguumiyaayi geeb ingid rhiyaanhoob,
toona titikeet ittiyiwneet toona adgiraab
Kiikeen.

!> Baliin yhad'a bareeh umajlisi gaw
in‘'iishneet toona sooyaan. Malya yhad'a
taktakee dehaay,

16 «Een eenda kak niwari? Uudehay kassuuh
Oorshaliim Algudseeb eefeeb teen tim'uujisa
ikteen. Tuun tuuna akaat kitti niyadee dehaay
aree ka'adgirna.

7 Laakiin uun usakana bii'atmassaawee
dehaay eenda shaawti Yasuu'i simii tak han
bii'anfaraadneet toona sooni.» idiin.

'8 Malya ilinguumiya imali har'a
waliikiyaaniit, shaawti Yasuu'i simii tikatiiyi
naatiika bii‘allamayneet toona sooyiin.

9 Bitruswa Yuuhannaawa «Ukwaasana hinin
bareek nisneekiireet toona harriiw han
barooh?

22 Hinin toona turhinaneetwa
tunimaasweetwa tim kehii nikatiyee dehaay
ka'adgirna.» idiin.

?! Y'eegrima bareeh akraab iifikna har'ii
iifdigna. Beenhoob uudehay kassuuh toona
tutikeetiib Ukwaasana yhamidna akaay,
bareeh amaag iiwriineet adgiraab kiikeen.
?2 Uutak tim'uujisaatee in'ir fadhig tamuuni
mhakwal hawlaab iibri.

Y'aamananaayeet siileel

%3 Bitruswa Yuuhannaabwa ifdagnahoob,
willa y'agarna, oodehay kassooh ifagiiriya
had'aawwa y'eegrimaawwa idiineeb ibhali
kasseeh sooyaan.

24 Ukwaasana aamaniin aaraw een ibhali
imaasiwna oodoor, hiddaab siileeliyaan,
«W'ankwana Utageega, toobuutwa
teebreebwa manoota, oobharwa hooy teefeet
kastooh manoota.

2> Baruuk Eeshuuk Itageegaayee hooboon
Daawid hadiidsamta. Baruuh kishiyaayooku,
barooh aree bak tisiissooda,

<Uudehay naanhooy itehasiina?

Uudehay toomaag naanhooy mankiir?

2% Tybuuti had'a oofinaay dehaay eetmiirna,
Imaalhi hiddaab ikatiin,

Wankwanaawwa Umasiihooswa

imoomiigna.>

" Tooy Oorshaliim Algudseeb Heeroodiswa
Biilaatooswa Ubintaayi yhad'aawwa Israa'iili
dehaywa Yahuud baakaaywa
Y'israa'iilaayeet gabiilaawwa Yasuu'a
ukishiyaayook utageega baruuk waasaab
tiiktiyeeb kehii maagt iigwibibna jillaay toon
tumadiinaatiib immararaayna.

28 Baraah baruuk batiikti suur diyaab
tiiktiyeet toona id'iin.

2% Oont'a W'ankwana, oofaakoosna maasiwa!
Hinin kishiyaayeeka akaay ibhaliiyeek
soonayi jillaay ash'araab kwaasa hoon.

% Hinin oodehay mheelnayi oodoorwa
m'uujisaatwa ukishiyaayook utageegaab
Yasuu'i simii nid'eeb oodoorwa, y'akrireek
inadiir baabariib rhisaa hoon.» idiin.

- Toon toosiileelti har'i, uugaw baraah hooy
iifiineeb katatiya. Kassaah baraah Eeshuuk
Itageega itabna, winneet ash'ara aree
Ukwaasanaayi ibhali hadiidiyaan.

Oomraayi adhuudh

%2 Kassaah y'aamana gaal gin'iiwwa gaal
girmaay sakiin. Gaal oomraay w'iibriyeeb
waasaab kiiki, laakiin iibriineena kastooh
im'adhdhaadhna.

% Linguumama Yasuu'iit tooyat hooy yakaab
iiktiyeet toona akriree badehaat iiyiwna.
Ukwaasanaayt tudaayiinaay aree kasseeh
geeb tiifi.

% Bareeh eebtik aniw tak kiihaay. Door
doorii aree baliin whaash iibriin tari gawaab
iibriin idaalibnayt, imhallaga haay y'iin.

% Malya baliin imhallaga ilinguumaayi
suurii oodehay w'aniw iiyiwna.

% Yuusif Laawiiyiib Kubiroosee iikti, oon
barooh ilinguumiya Barnaabaas simaaba.
Barnaabaas «Eefaal kinaasiiniib.» miyaadu.
37 Uun baruuh tudir'aatoos idlib id'iit
imhallaga haay eeyaayt ilinguumiyaayi suurii
daasiya.



